
Ohcejoga gielda Beavdegirji 6/2022 1 
 

Beavdegirjji dárkkisteaddjit: 

Eallinfápmolávdegoddi    
 
Áigi 04.10.2022 dmu 14:55 - 16:58 
 
Báiki Elektrihkalaš čoahkkin, Teams-heivehus 
 
Gieđahallon áššit 
 
§ Bajilčála Siidu 
67 Čoahkkima lágalašvuohta ja mearridanváldi  3 
68 Čoahkkima bargoortnega dohkkeheapmi 4 
69 Beavdegirjedárkkisteaddjiid válljen 5 
70 Ealáhusdoaimma ruhtadoalu ja dili birra oanehaččat 6 
71 Prošeavttaid dili birra oanehaččat 7 
72 Prošeaktakoordináhtora válljen 10 
73 Giellaguovddáža sirdin čuvgehuslávdegotti vuollái 2023 ráje  12 
74 Máŋggagielatáššedovdi iežas eret cealkin virgesadjásašvuođas 14 
75 Bušeahtta jahkái 2023 15 
76 Vásttolaš turisma Ohcejogas -prošeavtta loahpaheapmi  16 
77 Sámegiela dáiddus bargu -prošeavtta loahpaheapmi 17 
78 Áššit diehtun  18 
79 Eará áššit  19 
 



Ohcejoga gielda Beavdegirji 6/2022 2 
 

Beavdegirjji dárkkisteaddjit: 

Oasseváldit 
 
 Namma Dmu Bargu Lassidieđut 
Mielde Konttinen Pirjo 14:55 - 16:58 Ságadoalli  
 Manninen Terttu 14:55 - 16:58 Várrelahttu  
 Vuolab Birit 14:55 - 16:58 Várrelahttu  
 Koutonen Iivari 14:55 - 16:58 Várrelahttu  
 Pieski Taina  15:39 - 16:58 Gielddahoavda  
 Lepistö Tanja 14:55 - 16:58 Eallinfápmohoavda, 

áššemeannudeaddji 
 

 Länsman Raimo 14:55 - 16:58 Beavdegirjedoalli  
 Sistonen Sonja  14:55 - 16:58 Teknihkalaš čálli  
 Jääskö Neeta  14:55 - 16:58 Tulka  
 Lindell Taru  15:27 - 15:35 Projeaktahoavda §71 
 Hämäläinen Petri  15:35 - 15:45 Projeaktahoavda §71 
 Luoma Meri  15:45 - 15:59 Projeaktahoavda §71 
 
Eret Länsman Arvi Várreságadoalli  
 Rasmus Sebastian Lahttu  
 Valle Petteri Lahttu  
 Pieski Maarit Kirsti Lahttu  
 Laiti Niila Lahttu  
 Niittyvuopio Anni-Sofia Lahttu  
 Lukkari Maritta Várrelahttu  
 Vartiainen Tomi Várrelahttu  
 Roivas Osmo Várrelahttu  
 Guttorm Rauna Várrelahttu  
 Guttorm Väinö Gielddaráđđehusa sd  
 Niittyvuopio-Valle  Laura Gielddaráđđehusa 

ovddasteaddji 
 

 Mikkola Johanna  Projeaktahoavda §71 
 
Vuolláičállosat  
 
 Pirjo Konttinen Raimo Länsman 
 ságadoalli beavdegirjedoalli 
 
Gieđahallon áššit 
 

67 - 79 
 
Beavdegirjji dárkkisteapmi 
  Ohcejohka 10.10.2022 

 
 
Birit Vuolab   Terttu Manninen 
beavdegirjedárkkisteaddji beavdegirjedárkkisteaddji 
 

Beavdegirji lea dollojuvvon albmosis 
 

Gielddadállu, guovddášdoaimmahat 11.10.2022 09:00 
 
 
Minna Lukkari 
Almmuhantávvala dikšu 

Eallinfápmolávdegoddi § 67 04.10.2022 
 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Eallflg § 67  

Evttohus: 
 
Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 
Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Eallinfápmolávdegoddi § 68 04.10.2022 
 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Eallflg § 68  

Evttohus: 
 
Eallinfápmolávdegoddi dohkkeha áššiid gieđahallanortnega 
evttohuslisttu mielde. 
 
Mearrádus: 
 
Eallinfápmolávdegoddi dohkkehii áššiid gieđahallanortnega 
evttohuslisttu mielde. 

Eallinfápmolávdegoddi § 69 04.10.2022 
 

Beavdegirjji dárkkisteaddjit: 

Beavdegirjedárkkisteaddjiid válljen 
 
Eallflg § 69  

Evttohus: 
  
Válljet čoahkkimii guokte (2) beavdegirjedárkkisteaddji 
 
Mearrádus: 
 
Beavdegirjedárkkisteaddjin válljejuvvuiga Birit Vuolab ja Terttu 
Manninen. 

Eallinfápmolávdegoddi § 70 04.10.2022 
 

Beavdegirjji dárkkisteaddjit: 

Ealáhusdoaimma ruhtadoalu ja dili birra oanehaččat 
 
Eallflg § 70  

Eallinfápmohoavda Tanja Lepistö muitala lávdegoddái oanehaččat 
ruhtadoalu ja dili birra. 
 
Evttohus: 
 
Ruhtadoallu ja dilli buktojuvvojit lávdegoddái diehtun. 
 
Mearrádus: 
 
Ruhtadoallu ja dilli buktojuvvojedje lávdegoddái diehtun. 

Eallinfápmolávdegoddi § 71 04.10.2022 
 

Beavdegirjji dárkkisteaddjit: 

Prošeavttaid dili birra oanehaččat 
 
Eallflg § 71  

UKOORDINAATIO – OHCEJOGA RÁHKADUSNUPPÁSTUSA 
KOORDINEREN 
 
Prošeaktakoordináhtor Taru Lindell muitala lávdegoddái oanehaččat 
prošeavttaid dili birra.  
 
Prošeavtta mihttomearrin lea doalvut ovddos Ohcejoga 
ráhkadusnuppástusa (ÄRM) doaibmaollisvuođa(6 prošeavtta) oktilaš 
ollisvuohtan. Koordineren-prošeavtta olis ordnejuvvo 
boahttevuohtaforum, man vehkiin buvttadit dieđu gieldastrategiija 
ođasmahttima doarjjan, ja ráhkadusnuppástusa plána ođasmahtto. 
 
ÄRM-doaibmaollisvuođa mihttomearrin lea ovdánahttit guovllu 
imago, nannet fitnodagaid doaibmama vejolašvuođaid, doarjut ođđa 
fitnodatdoaimma šaddama ja buoridit guovllulaš ovttasbarggu. Buot 
ÄRM-doaimmaid mihttomearrin lea guovllu eallifámu guhkes áigge 
doarjun ja ođđa boahttevuođagova hábmen Ohcejoga ealáhusaide.  
 
 
UYRITYS – OHCEJOGA EALLINFÁMOLAŠ FITNODAGAT JA 
BARGOVEAHKA -PROŠEAKTA  
 
Prošeaktahoavda Petri Hämäläinen muitala lávdegoddái oanehaččat 
prošeavtta dili birra. 
 
Prošeavtta mihttomearrin lea ovddidit fitnodagaid máhtu, 
bargoburesveadjima ja fierpmáiduvvama.  
 
Prošeavtta doaimmat leat čujuhuvvon dáid prošeavtta 
doaibmaollisvuođaid mielde: 
1: Fitnodatforum – fitnodagaid jođiheami ovddideapmi nuppástuvvi 
dilis fierpmádatovttasbarggu vehkiin 
2: Čeahpes bargoveahka – rekryteremii laktáseaddji čehppodat ja 
bargoveaga čehppodaga ovddideapmi 
3:  Bargoburesveadjin –bargoburesveadjinjođiheapmi sihke 
konkrehtalaš bargoneavvut bargoburesveadjima ovddideapmái 
4:  Bálvalusbálgá ráhkadeapmi mainna doarjut čehppodaga 
ovddideami ja bargoveaga háhkama. 
5:  Gulahallan ja dieđiheapmi -prošeavtta temáide laktáseaddji dieđu 
juohkin, bargiid rekryteremii laktáseaddji gulahallančehppodaga 
ovddideapmi ja prošeavtta siskkáldas dieđiheapmi 
 
 
TENO OUTDOOR – SIHKKELASTIN- JA LUONDOTURISMA 
DEANULEAGIS -PROŠEAKTA 

Eallinfápmolávdegoddi § 71 04.10.2022 
 

Beavdegirjji dárkkisteaddjit: 

Prošeaktahoavda Meri Luoma muitala lávdegoddái oanehaččat 
prošeavtta dili birra.  
 
Prošeavtta ulbmilin lea ealáskahttit Deanuleagi fitnodatdoaimma 
sihkkelastin- ja luondoturismma bálvalusollisvuođaiguin. Prošeavtta 
váldodeaddu lea Deanugeainnu (Seututie 970) bálvalusaid 
ovdánahttimis ja dovddusvuođa lasiheamis erenomážit 
sihkkelastinturismmas.  
 
Prošeavtta konkrehtalaš doaimmat leat ee. sihkkelastinturismma 
almmolašmárkanastimateriála ráhkadeapmi, fitnodagaid 
sihkkelastin- ja luondoturismabálvalusaid ovddideapmi, fitnodagaid 
fierpmáiduvvan, mátkeordnejeaddjiid galledeamit ja oidnon 
suopmelaš ja riikkaidgaskasaš medias. Buot prošeavtta doaimmain 
váldo vuhtii báikkálaš kultuvra ja turismma vásttolašvuohta ja 
dorvvolašvuohta. Prošeavtta olis dahkko Deanuleagi 
sihkkelastinturismma dorvvolašvuođačielggadeapmi.  
 
 
UDIGI - OHCEJOGA DIGITÁLA EALLINFÁPMU -PROŠEAKTA 
 
Prošeaktahoavda Johanna Mikkola muitala lávdegoddái oanehaččat 
prošeavtta dili birra.  
 
uDigi – Ohcejoga digitála eallinfápmu -prošeakta lea jođus 1.2.2022-
31.10.2023, ollislašbušeahta lea 199 074 €, mas almmolaš doarjaga 
oassi lea 90%. Ruhtadeapmi lea ohccon EU React/EAKR:s Lappi 
Lihtus. Prošeaktahoavdan doaibmá Johanna Mikkola, 
prošeaktahoavdda bargoáigi 15 – 50% prošeavtta áigge. Prošeavtta 
doaimmat ollašuvvet maiddái oastinbálvalussan, maid gilvalahttin lea 
juo álggahuvvon.  
 
Ulbmilin lea hukset eallinfápmobálvalusaid doaibmamálle, mii 
vuođđuduvvá bisovašvuhtii ja digitališuvdnii. Nannet 
eallinfápmobálvalusaid dási ja juvssahahttivuođa ja dan bokte 
váikkuhit fitnodatdoaimma ođasmuvvamii, ealáhusráhkadusa 
viidumii ja buoridit fitnodagaid buvttadanmuni ja gánnáhahttivuođa.  
 
Prošeavtta doaimmat leat dovdát eallinfápmobálvalusaid dárbbuid, 
Ohcejoga eallinfápmobálvalusaid hábmen pilohttagieldan, 
eallinfápmobálvalusaid digitála málle plánen, sierra doaimmaid 
sisdoalu pilotiseren (ee. fitnodatrávven, háhkamat, ruoná 
sirdáseapmi, skuvlejumit, dieđiheapmi) ja eanagottálaš málle 
ovddideapmi ovttas prošeavttas šaddi fierpmádagain. Guokte eará 
temá, mat hábmejuvvojit prošeaktan ja laktásit dán prošektii, leat 
eallinfápmodálu vuođđudeapmi ja Deanuleagi 
sihkkelastingeinnodaga ovddideapmi, vai dat buvttašedje ođđa 
fitnodatdoaimma erenomážit daidda Deanuleagi fitnodagaide, mat 
leat vudjon guolleturismii. Dán prošeavttas pilotiserejuvvo ođđa 
doaibma dán case bokte, mii dahká vejolažžan dan, ahte fitnodagat 

Eallinfápmolávdegoddi § 71 04.10.2022 
 

Beavdegirjji dárkkisteaddjit: 

ožžot johtilit doarjaga, vejolašvuođa ovddidit doaimmaid ja maiddái 
fierpmáiduvvama ovdduid. Dan lassin dán prošeavttas dolvojuvvo 
ovdánahttima vuloš málle eanagotti dássát doaibmamálle guvlui, ja 
bukto erenomážit smávva gielddaid eallinfápmodoaibmiide ja 
fitnodagaide govddit hárduid máhtu ovdánahttimii, dieđu oažžumii ja 
prošeaktadoibmii oassálastimii. Mihttomearrin lea doaibmiid 
fierpmádat, mii buvttada fitnodagaide bálvalusaid digitálalaččat ovtta 
ruvtto čoavddusin. 
 
 
 
Evttohus: 
 
Prošeavttaid dilit buktojuvvojit lávdegoddái diehtun. 
 
Mearrádus: 
 
Prošeavttaid dilit buktojuvvojedje lávdegoddái diehtun. 
 

 Gielddahoavda Taina Pieski bođii čoahkkimii dán paragráfa 
gieđahallama áigge dmu. 15.39. 

Eallinfápmolávdegoddi § 72 04.10.2022 
 

Beavdegirjji dárkkisteaddjit: 

Prošeaktakoordináhtora válljen 
 
81/00.01.05/2021 
 
Eallflg § 72  

Ealáhusdoaimmas leat jođus máŋga prošeavtta. Daiguin figgat 
reageret guovllu fáhkkes ráhkadusnuppástussii ja dan váikkuhussii 
Ohcejoga eallinfápmui ja ee. ovdánahttit bargoburesveadjima 
sámeguovllus. 
 
Muhtin prošeavttaid bušeahtaide leat várrejuvvon mearreruđat 
prošeaktakoordináhtorii nu, ahte koordináhtora bargoáigi juohkása 
máŋgga prošektii. Barggut leat prošeavttaid raporteren, 
prošeaktahálddašeapmi ja prošeavttaid ruhtadollui gullevaš barggut. 
Dan lassin bargui gullet iešguđetlágan dilálašvuođaid ordnen ja 
čanastatjoavkogulahallan. Prošeaktakoordináhtor doaibmá vuosttas 
sajis prošeaktahoavddaid bargopárran. 
 
Prošeaktakoordináhtora mearreáigásaš bargu bođii ođđasit 
ohcanláhkai, go ovdal barggu dikšon Siiri Uino mearreáigásaš 
bargosoahpamuš nogai.  
 
Rabas prošeaktakoordináhtora bargui ohccojuvvui bargi 75 % 
oasseáigásaš bargoáigái 1.9.2022 - 31.3.2023. Duon áigge gielddas 
leat jođus golbma prošeavtta, main lea dárbu oktiibuot 75 % 
bargoáiggi veardde prošeaktakoordináhtora bálvalusaide. 
Prošeavttat leat uYritys, Bargoburesveadjin sámeguovllus ja uDigi.  
 
Barggu ceavzilis dikšun gáibida erenomáš čálalaš ja njálmmálaš 
suomagiela máhtu, ođđa hástalusain ja ođđa áššiid oahppamis 
movttáskeami ja buriid ovttasbargodáidduid. Erenomáš ovdun lea 
sámegiela máhtu (Ohcejoga gielda máksá sámegiellalasi 100-150 
euro/mánotbadji), hárjánupmi ekonomiijahálddašeamis ja 
ekonomiijahálddahusa vuogádagain dahje hárjánupmi 
prošeaktabarggus.  
 
Hálddahusnjuolggadusa 42 § mielde gielddaráđđehus ja lávdegottit 
mearridit iežaset virgedoalliid ja bargiid válljemis ja eret cealkimis.  
 
Prošeaktakoordináhtora oasseáigásaš ja mearreáigásaš bargui 
bohte mearreáigái 26.8.2022 vihtta ohcamuša. Ohcciin njealjis 
jearahallojedje Teams bokte 1.9. – 2.9.2022. Jearahallamiid doalai 
eallinfápmohoavda ovttas turismaovddasvástideaddjiin ja 
prošeaktakoordináhtoriin.  
 
Jearahalliid ovttamielalaš oaidnu lea, ahte skuvlejumi, 
bargohárjánumi ja jearahallamis ožžojuvvon dieđuid vuođul dahkkon 
oppalašárvvoštallama mielde buoremusat ohcamuša gáibádusaide 
vástida Riikka Keskiaho. Jearahallit oaivvildit, ahte Mandi Kaihua 

Eallinfápmolávdegoddi § 72 04.10.2022 
 

Beavdegirjji dárkkisteaddjit: 

devddii gáibádusaid nubbin buoremusat ja Julia Porsanger 
goalmmádin buoremusat.  
 
 
Evttohus: 
 
Oasseáigásaš ja mearreáigásaš bargui válljejuvvo Riikka Keskiaho 
ja 1. várresadjái válljejuvvo  Mandi Kaihua ja 2. várresadjái 
válljejuvvo Julia Porsanger. 
 
Paragráfa dárkkistuvvo čoahkkimis. 
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 73 04.10.2022 
 

Beavdegirjji dárkkisteaddjit: 

Giellaguovddáža sirdin čuvgehuslávdegotti vuollái 2023 rájes 
 
92/00.01.05/2021 
 
Eallflg § 73  

Deanuleagis sámástit -prošeavtta buođusin Ohcejohkii lea 
vuođđuduvvon giellaguovddáš. Giellaguovddáža doaimmas lea dán 
rádjai meroštallojuvvon, ahte giellaguovddážii bálkáhuvvo 1 pbj 
(persovdnabargojahki) máŋggagielatáššedovdi virgi, man lassin 
dasa hábmejuvvo eará doaibma ja figgat oažžut olggobeal 
ruhtadeami nannet giellaguovddážii ásahuvvon mihttomeriid 
olaheami.   
 
Dán rádjai giellaguovddáš leamašan hálddahuslaččat 
ealáhusdoaimma suorggi vuolde. Bušeahta válmmaštallama 
oktavuođas lea buorre áigi árvvoštallat bušeahta lassin maiddái 
giellaguovddáža doaimma mihttomeriid ja sajádaga 
hálddahusráhkadusas.  
 
Giellaguovddáža guovddášmihttomearit laktásit sámegiela sajádaga 
nannemii. Dan višuvdnan lea  
o Ealáskahttit, nannet, doarjut ja ovddidit sámegiela ja 
 geavahanarenaid. 
o Ovddidit sámegielagiid gielalaš vuoigatvuođaid 
 Ohcejoga gielddas.  
o Pilotiseret giellaguovddášdoaimma Suomas. 
o Lasihit gieldda eallinfámu. 
 
Giellaguovddáš áigu ordnet earret eará giellakurssaid, 
riekkesdoaimma mánáide ja nuoraide, čuovvut giellalága 
ollašuvvama ja váikkuhit giellagažaldagain bargojoavkkuin ja 
doaibmaorgánain.  
 
Vaikko sámegielaid ovddideapmi gehččo gielddas doaibman, mii 
lasiha eallinfámu, giellaguovddáža konkrehtalaš doaimmat leat 
stuorámus osiin čuvgehusa hálddahussuorggi doaimmaid láganat; 
oahpahus ja astoáiggerieggát. Nuba čuvgehusa hálddahussuorggis 
gávdno máhttu doaimma ovddideapmái ja bajásdoallamii. 
Giellaguovddáža doaimma luondu lea dakkár, mii guoskkaha 
máŋggaid hálddahussurggiid, ja ná ovttasbargu iešguđetge 
hálddahussurggiid (omd. ealáhus, hálddahus) gaskka lea lunddolaš. 
 
Nuppástusmearrádusa, mii guoská máŋgga hálddahusgoddái, galgá 
gieđahallat hálddahusnjuolggadusa mielde váldostivrras. Bušeahtta 
dahkko nu, ahte giellaguovddáža doaimmat váldojit vuhtii 
čuvgehuslávdegotti bušeahttaevttohusas. Bušeahta gieđahallama 
oktavuođas váldostivra galgá váldit beali dasa, man 
hálddahussuorggi vuolde giellaguovddáš bajásdollo boahttevuođas.  

Eallinfápmolávdegoddi § 73 04.10.2022 
 

Beavdegirjji dárkkisteaddjit: 

 
Evttohus: 
 
Merkejuvvo diehtun.  
 
Mearrádus: 
 
Addojuvvui lávdegoddái diehtun.  

Eallinfápmolávdegoddi § 74 04.10.2022 
 

Beavdegirjji dárkkisteaddjit: 

Máŋggagielatáššedovdi iežas eret cealkin virgesadjásašvuođas 
 
Eallflg § 74  

Kaisa Tapiola-Länsman lea válljejuvvon mearreáigásaš 
máŋggagielatáššedovdi sadjásažžan 1.11.2022-31.7.2023, muhto 
son lea 6.9.2022 almmuhan, ahte ii váldde sadjásašvuođa vuostá. 
 
Evttohus: 
 
Addo lávdegoddái diehtun. 
 
Mearrádus: 
 
Addojuvvui lávdegoddái diehtun. 

Eallinfápmolávdegoddi § 75 04.10.2022 
 

Beavdegirjji dárkkisteaddjit: 

Bušeahtta jahkái 2023 
 
57/02.02/2022 
 
Eallflg § 75  

Eallinfápmolávdegoddái lea addojuvvon ekonomiijaráma jahkái 2023 
ná : sisaboađut 503 380, manut 917 622, netto 414 212. 
 
Bušeahta rávvagat ja rámat leat čuvvojuvvon bušeahta ráhkadettiin.  
 
Čuovusin doaimmahuvvojit 
- Eallinfápmolávdegotti ruhtadoallo- ja doaibmaplána jahkái 2023 
- Bušeahta jahkái 2023, geavahanruhtadoallu ja prošeavttat 
 
Eallinfápmohoavda ovdanbuktá ruhtadoallo- ja doaibmaplána 
čoahkkimis. 
 
 
Evttohus: 
 
Eallinfápmolávdegoddi dohkkeha jahkái 2023 bušeahta, mii lea 
dahkkon válmmaštallama mielde,vuođuštusaiguin ja evttoha dan ain 
váldostivrii dohkkehanláhkai.  
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 76 04.10.2022 
 

Beavdegirjji dárkkisteaddjit: 

Vásttolaš turisma Ohcejogas -prošeavtta loahpaheapmi  
 
16/00.01.05/2020 
 
Eallflg § 76  

Vásttolaš turisma Ohcejogas -prošeakta lei jođus 1.3.2020-
31.7.2022. Ávki, man turisma buktá guvlui, lea buori muddui positiiva 
go dat lasiha sierralágan bálvalusaid geavahusa ja dan láhkai lasiha 
bargosajiid meari. Turisma goit váikkuha álo dan guvlui gos dat lea 
nu ekologalaččat, ekonomalaččat, sosiálalaččat go 
kultuvrralaččatge. Dálkkádatnuppástusa riskkaid dovdan ain 
buorebut ja vásttolašvuođa mearkkašumi lassáneapmi 
turismasuorggis oaivvildit maid dan, ahte turismasuorggi doaibmit 
galget figgat vásttolaš doaibmamii. 
 
Vásttolaš turisma Ohcejogas -prošeavtta ulbmilin lei ohcat čovdosiid 
vásttolaš turismma hástalusaide máŋgga sierra dásis. Buot 
prošeaktaplána doaimmat ollašuvve plána mielde prošeaktaáiggis. 
Prošeavtta stivrenjoavkkus leamašan mielde ealáhusaid 
ovddasteaddjit Inari-Saariselkä matkailus (dálá Lapland North 
Destinations), Saamelaismatkailu ja -yrittäjät rs:s, 
Meahcceráđđehusa luondobálvalusain, Business Finlandis ja 
Ohcejoga gielddas. Prošeavtta loahpparaporta addo 
eallifápmolávdegoddái diehtun go gárvvásmuvvá.  
 
 
Evttohus: 
 
Addo lávdegoddái diehtun. 
 
Mearrádus: 
 
Addojuvvui lávdegoddái diehtun. 

Eallinfápmolávdegoddi § 77 04.10.2022 
 

Beavdegirjji dárkkisteaddjit: 

Sámegiela dáiddus bargu -prošeavtta loahpaheapmi  
 
18/00.01.05/2021 
 
Eallflg § 77  

Sámegiela dáiddus bargu -prošeakta lei jođus 1.9.2021 – 28.2.2022. 
Oasseáigásaš prošeaktahoavda Leena Niska lea bargan prošeavtta 
prošeaktahoavdan guokte áigodaga 1.9.2021 – 15.12.2021 ja 1. – 
28.2.2022. Prošeavtta ruhtadii Leader Pohjoisin Lappi 
ry/Maaseuturahasto. Prošeavtta oppalašhaddi lei 27 812 €, mas 
almmolaš doarjaga ossodat lea 25 030 € ja buhtaduskeahtes barggu 
ossodat 2782 €. Ieš gieldaruhta ii geavahuvvon prošektii. 
  
Prošeavtta ulbmilin lei movttiidahttit studeanttaid ja gárvves 
sámegiela tulkkaid ja jorgaleaddjiid ovttasbargui ja fitnodatdoibmii, 
man oktan vejolaš hápmin evttohuvvui oasusdoaibma. Oasusgoddi 
livččii ožžon servodatlaš fitnodaga stáhtusa ja hui nana 
oasusgoddedoaimma máhtu bargoárjja OSK Pellervos. Prošeavtta 
áigge plánejuvvojedje ovttasbarggus oasusgotti njuolggadusat, 
namma, lahttu- ja jahkemáksu ja doaimma vuođđojurdagat ja 
gulaimet moatti eará guovllu tulka- ja jorgaleaddjioasusgottiid 
vásáhusaid ee. barggu haddemis, oasusgotti siskkáldas 
bargojuogus ja márkanastimis. Loahpalaš vuođđudeapmi ii 
prošeavtta áigge goittotge dáhpáhuvvan. Prošeavtta 
loahppamávssiheapmi lea juo ožžojuvvon. Prošeavtta 
loahpparaportta galgá vel jorgalahttit sámegillii.  
 
 
Evttohus: 
 
Addojuvvo lávdegoddái diehtun. 
 
Mearrádus: 
 
Addojuvvui lávdegoddái diehtun. 

Eallinfápmolávdegoddi § 78 04.10.2022 
 

Beavdegirjji dárkkisteaddjit: 

Áššit diehtun 
 
Eallflg § 78  

BOAHTÁN: 
- Gielddaráđđehus 08.06.2022, §129 Válmmašvuođaplána 
oppalašoasi dohkkeheapmi 
- Gielddaráđđehus 05.09.2022, §156 Bušeahta rápma jahkái 2023 
- Gáregasnjárgga gilisearvi rs 9.8.2022, Doaibmaruhtadanohcamuš 
 
Evttohus: 
 
Áššit addojit lávdegoddái diehtun.  
 
Mearrádus: 
 
Áššit addojedje lávdegoddái diehtun. 

Eallinfápmolávdegoddi § 79 04.10.2022 
 

Beavdegirjji dárkkisteaddjit: 

Eará áššit 
 
Eallflg § 79  

Mearrádus: 
 
Eai eará áššit.  
 
Ságadoalli loahpahii čoahkkima dmu. 16.58. 

Beavdegirjji dárkkisteaddjit: 

Nuppástusohcangildosat 
 
Gildosiid 
vuđđosat 

Čuovvovaš mearrádusain ii oaččo dahkat gieldalága 136 § mielde vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 67,68,69,70,71,73,74,75,76,77,78,79 
  
  
 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 

čuovvovaš mearrádusaide ii oaččo ohcat nuppástusa váidimiin: 
 Paragráfat 
 72 
  
  
 Hálddahusgearregastinlága (HallintolainkäyttöL) 5 § / eará láhkaásahusa mielde čuovvovaš 

mearrádusaide ii oaččo ohcat nuppástusa váidimiin. 
 Paragráfat ja váidingildosiid vuđđosat 
  
  
Vuigengáibádusrávvagat 
Vuigen- 
gáibádus-
virge- 

Čuovvovaš mearrádusaide duhtameahttun sáhttá dahkat čálalaš vuigengáibádusa. 
Virgeoapmahaš, masa vuigengáibádus dahkkojuvvo, čujuhus ja poastačujuhus: 

oapmahaš ja 
váidináigi 

Utsjoen elinvoimalautakunta, PL 41, 99981 Utsjoki 

 Paragráfat 
 72 
  
  
 Vuigengáibádusa galgá dahkat 14 beaivve geažes mearrádusa diehtunoažžumis. 

Vuigengáibádusáiggi rehkenasttedettiin diehtunoažžunbeaivi ii váldojuvvo lohkui. Gieldda lahttu 
gehččojuvvo ožžon mearrádusas dieđu čieža beaivve geažes das, go beavdegirji lea biddjon 
oaidnin láhkai almmolaš diehtofierpmádahkii. 

Vuigen-
gáibádusa 
sisdoallu 

Vuigengáibádusas galgá boahtit ovdan gáibádus oktan vuođustusaiguin ja dahkki galgá dan čállit 
vuollái. 

Váiddačujuhus 
Váidda-
virge-
oapmahaš ja 
váidináigi 

Čuovvovaš mearrádusaide sáhttá ohcat nuppástusa čálalaš váidagiin. Vuigengáibádusa geažil 
addojuvvon mearrádussii oažžu ohcat nuppástusa gieldaváidagiin dušše dat, gii lea dahkan 
vuigengáibádusa. Jos mearrádus lea vuigengáibádusa geažil rievdan, oažžu mearrádussii ohcat 
nuppástusa gieldaváidagiin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  
 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 
 Laktojuvvo beavdegirjái 

Beavdegirjji dárkkisteaddjit: 

 
Váiddagirji Váiddagirjjis galgá almmuhit  

 - váidi namma, ámmát, ássangielda ja poastačujuhus 
 - mearrádus, masa ohcá nuppástusa 
 - main osiin mearrádusas váidá ja nuppástus, man dasa gáibida dahkat 
 - nuppástusgáibádusa ákkat 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašit maiddái ráhkadeaddji namma, poastačujuhus, 
ruovttugielda ja telefonnummir. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin 
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa áiggis, man rájes váidináigi galgá lohkkojuvvot.  

Váidda-
áššegirjjiid 
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 
váidináiggi maŋimuš beaivi lea bassebeaivi, iehčanasvuođabeaivi, válborbeaivi, juovla- dahje 
jonssotruohtta dahje árgalávvardat, de oažžu váiddaáššegirjjiid doaimmahit váiddavirgeoapmahažžii 
vuosttas árgabeaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 
dahje áirasa mielde. Postii váiddaáššegirjjiid berre guođđit nu árrat, ahte dat gerget boahtit 
mearrebáikái ovdal go váidináigi nohká. 

  
 Váiddaáššegirjjiid sáhttá doaimmahit maiddá: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus  Paragráfat 
Lasse- 
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjeváldosii. 
1) Jos doaimmahuvvojit eará sadjái go váiddavirgeoapmahažžii.  Laktojuvvo beavdegirjái 

 


